
ABSTRAK 

Mengesan deformasi sesuatu permukaan struktur adalah satu 

perkara yang sukar dilakukan dengan kaedah biasa. Hisalnya 

di dalam kerja perlombongan, permukaan dinding lombong 

sentiasa berubah disebabkan oleh aktiviti perlombongan. 

Oleh itu penulisan tesis ini menggunakan kaedah 

fotogrametri dalam konsep "fotogrametri jarak" dekat untuk 

mendapatkan data-data secara fotogrametri analitik. Kaedah 

ini dipilih kerana teknologi komputer telah berkembang di 

sektor perlombongan di negara ini, di nana teknologi ini 

dapat disatukan dengan teknik yang digunakan di dalam 

penulisan tesis ini. 

Beberapa prosedur yang telah dijalankan di dalam kaedah 

fotogrametri jarak dekat ini diterangkan di bawah tajuk-

tajuk berikut:-

i) Perancangan projek dan pengumpulan data 

ii) Model matematik 

Aturcara komputer ditulis khas untuk tujuan pelarasan 

dengan menggunakan Kaedah Gandadua Terdikit bagi 

mendapatkan koordinat bumi daripada foto. 

BAB SATU: PENDAHULUAN 

Tujuan perlaksanaan projek ini adalah untuk mengkaji 

penggunaan kaedah fotogrametri jarak dekat dalam mengesan 

deformasi sesuatu permukaan struktur (contohnya permukaan 

dinding lombong dedah). Hasalah besar yang mungkin 

dihadapi di dalam perlombongan jenis ini adalah bahaya 

tanah runtuh yang boleh mengancam keselamatan nyawa para 

pekerja lombong tersebut. Oleh yang demikian penulis akan 

mengutarakan satu kaedah fotogrametri yang boleh menentukan 

deformasi permukaan struktur ini, bagi kegunaan jurutera 

perlombongan misalnya untuk tujuan meramalkan kemungkinan 

berlakunya kejadian tanah runtuh di sesuatu kawasan 

perlombongan. Pengesanan deformasi ini perlu dilakukan 

secara berterusan di mana kaedah lazim tidak dapat memenuhi 

kehendak ini kerana ia memerlukan masa dan perbelanjaan 

yang tinggi. 

Penggunaan kaedah fotogrametri jarak dekat dalam mengesan 

deformasi permukaan struktur ini melibatkan banyak 

peringkat. Ianya bermula dari peringkat perancangan awal, 

peninjauan, pengumpalan data, pemprosesan data dan analisa. 

Di dalam projek ini, penulis telah memilih satu permukaan 

tebing cerun di seksyen 6, Shah Alam, Selangor yang 

dijadikan model bagi tujuan kajian tersebut. Luas 

permukaan tebing cerun ini ialah 40 m x 15 m. Kamera 

Stereometrik SMK-40 telah digunakan dalam proses 

pengambilan dua pasang foto yang bertindih daripada dua 

stesen kamera pada dua masa yang berbeza. Epog pertama 


